
   Çӳретĕп, сăнатăп. Пĕлетĕп юта та.

Сăрт-ту çӳллĕшне-и курса ăмсанатăп,

Кăвак тинĕсе-и саватăп пăхса,

Тăван сăрт-варпа-улăхпа мухтанатăп —

Çĕршывăм нихçан та тухмастăн асран!



Çӳретĕп, куратăп. Кĕретĕп юта та.

Король керменне-и виçсе уткалатăп,

Патша çуртĕнче-и ларатăп пăхса,

Эп мăн асаттен çĕр пӳртне астăватăп —

Çĕршывăм, ниçта та тухмастăн асран!



Çӳретĕп, чыслатăп. Итлетĕп юта та.

Хула барĕнче-и «ĕç-тавăç» калатăп,

Йăл-ял ресторан-и кĕрлет шавласа,

Эп хамăр лаçри сĕтеле астăватăп —

Çĕршывăм, ниçта та тухмастăн асран!



Çӳретĕп, паллатăп. Пиллетĕп юта та.

Ăсчах сăмахне-и типтерлĕн тăнлатăп,

Тăрлай хуравне-и тăратăп чăтса,

Тăван халăхпа чĕререн мухтанатăп,

Çĕршывăм, нихçан та тухмастăн асран!



1968, ака, 5

Англи, Эвон çинчи Стратфорд.

  